
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
দ্বিতীয় অধ্যায়

নগরের প্রথমাবস্থায় এইরূপ এক ভ্রমের কথা উত্থাপন করা যাইতে পারে। তাহা এই যে, ইংরাজরা প্রথমতঃ কলিকাতার নীচে ভাগীরথীতে জাহাজ লাগাইয়া শেঠদিগের স্থানে একজন দ্বিভাষী প্রার্থনা করিয়া পাঠান। মাদ্রাজে দ্বিভাষীশব্দের অপভ্রংশ“দোবাস” শব্দ সুতরাং সাহেবরা“দোবাস”চাইবলিয়া পাঠাইলে এই অশ্রুত অপূর্ব্ব শব্দের অর্থ বুঝিতে না পারিয়া তন্তুবায়মণ্ডলী মহাচিন্তিত হইলেন। পরে তাহাদিগের মধ্যে একজন প্রাচীন চাই বহুক্ষণ বুদ্ধিচালনাপূর্ব্বক কহিলেন যে, ইংরাজেরা জনৈক“ধোবা”চাহিয়া পাঠাইয়াছেন। অতএব উক্ত বৃদ্ধের বচন অনুসারে তাহারা একজন ধোবাকে সাহেবদিগের নিকট প্রেরণ করিলেন। ধোবা জাহাজে উত্থানমাত্র সাহেবেরা মহাপুলকিত হইয়া তোপধ্বনিপূর্ব্বক তাহাকে মহাসমাদরে গ্রহণকরতঃ রাশি রাশি স্বর্ণমুদ্রা দিয়া বিদায় করিলেন। ঐ খোবা অত্যন্ত চতুর বুদ্ধিজীবী ছিল, সে অতি অল্পকালের মধ্যে ইংরাজদিগের সমুদয় কার্য্য সুচারুরূপে সম্পন্ন করায় তাহারাতাহার উপর সন্তুষ্ট হইলেন এবং রজকপুত্র কিছুকাল পরে কলিকাতার সর্বপ্রধান ধনী হইয়া উঠে। ঐ সৌভাগ্যশালী রজকের নাম—পাতরিয়াঘাটার উত্তরাংশেরঘু-সরকারের নামে যে বক্স বিখ্যাত আছে—ধোবা ঐরঘু সরকারের পিতামহছিল। এই কোটীশ্বর রজক উক্ত স্থানে এক অট্টালিকা নিৰ্মাণপূর্ব্বকবসতি করে কিন্তু শেঠদিগের বাটীর সম্মুখে ঐ অট্টালিকার সিংহদ্বার নির্মিত হইলে প্রভাতে রজকেমুখ দেখা অশুভকর বিধায় মেয়র আদালতে শেঠেরা আপত্তি উপস্থিত করেন। তাহাতে মেয়র সাহেব, ধোবাদিগের ইতরত্ব বিষয়ে সংশয় উপস্থিত করিলে শেঠেরা বলেন—“সাহেব! তোমার বেয়ারাগণ যদি ঐ ধোপার পাল্কী বহন করে তবে তাহাদের ভদ্রত্ব বিরুদ্ধে আমাদের কোন আপত্তিনাই।”তাহাতে মেয়র সাহেব স্বীয়

